Verdens fysikkår 2005

Referat frå møte i den nasjonale komiteen 14.12.04

Til stades: 
Anne Borg, Steinar Stapnes, Gaute Einevoll, Bjørn Samset, Grete K. Ersland, Anders Isnes, Torfinn Lindem, Magnhild Sægrov, Ida Berstad (observatør, DNMI)

Forfall: 
Asgeir Brekke, Karl Torstein Hetland, Ola Hunderi, Jan Petter Hansen, Gunnar Løvhøiden

Møteleder: 
Steinar Stapnes

Referent:
Grete K. Ersland

WEB

Henning har laga ein applikasjon som gjer at ein kan legge ut informasjon om Fysikkåraktivitetar sjølve. Dette vil gjera det lettare å få info raskt ut på sida. 

Følgjande må publiserast på vår web-side: 

Skuleaktivitetar:

Stoff om dette  vil bli lagt ut på eiga side, med lenke til Fysikkåret. 

· Fagleg-pedagogisk dag ved UiO 4.1. Det vil her også bli informasjon om fysikkåret.

· Fysikkveka 14.-18. mars. 
Det vert jobba med ein ”seanse” med weboverføring til dei som vil delta, med bl.a. Knut Jørgen R. Ødegård, statsråden, nobelprisvinnar. Særleg retta mot vidaregåande skular og ungdomsskular. Dette er enno litt usikkert.

· Fotokonkurranse: Digitalt foto som illustrasjon til fysisk fenomen. Konkurransen vil gå heile året. 

· Eggerakett- konkurranse. Startskotet går i fysikkveka.

· Måling av jorda (sjå Astronomi.no)

· Lærardag (fysikkdag) i Tusenfryd i mai. Elevar kan kome i skuletida i juni

· ”Bestill ein student” 

· Besøk universitetet / høgskolen

· Fysikkpris: Unge Forskere

· Fysikkpris: Nysgjerrigper. Vinnarar får også tur til Oslo med eit spesielt opplegg. 

· Fysikkdag på barneskulen. Dette er hefte / web-basert. Materialet vil vera ferdig til fysikkveka, fysikkdagen kan kjørast når det måtte passe for skulen / klassen.

· Populærvitskapleg foredrag, ferdige PowerPoint presentasjonar. Materiale som eldre elevar kan bruke til å halde foredrag for yngre elevar, eller som f. eks. lærarar kan bruke til å halde foredrag i lokalmiljøet.

· Link til biografiar.

UNESCO
Må ha ein link til UNESCO.no på framsida, gjerne ein aktiv link.

Fysikkdag under Sommarskulen arrangert i samarbeid mellom Høgskolen i Gjøvik og Innlandsvitensenteret (Dekan Dag Våler).

Nasjonal konferanse om fysikk og pedagogikk i juni.

Media

· 3 innslag om Fysikkens år i P2-akademiet

· Gaute hadde Møte ned Newton-redaksjonen 29. november, det ser ut til at NRK har blitt meir positive etter at 2005 blei erklært FNs internasjonale fysikkår. 

· Artikkel i Dagbladet om Østergård sin komposisjon. Vi ber DB om PDF-verson som vi kan legge ut på vår web-side. 

Fysikknøtter

Magnhild og Bjørn hatt møte med DB i samband med grafisk design av oppgåvene. ”Fysikk-ruta” vil i tillegg til oppgåva innehalde Fysikkårlogo, DB-logo og vår web-adresse.  Det er enno usikkert om DB vil leggja dei ut på nettsidene. Nøttene vil ikkje koma på siste side, men på ei anna fast side. Januar-nøttene er ferdige, februar er halvferdig –vert levert før jul. Det manglar enno mange oppgåver!

Daglige fysikktema (idé)

På nettstaden Wikipwdia.org, som er ein slags nettbasert Encyclopedia, kan ein finne mengder av artiklar (på engelsk) som fritt kan brukast – det er ingen copyright på dette stoffet. Kan vera ein lettvint måte å  få lagt ut stadig nye fysikktema på sida vår.

Forskningsdagane

Våre forslag til tema for neste års Forskingsdagar har blitt presentert for komiteen, og tittele ”Forsking fenger fantasien” vart best mottatt av dei presenterte forslaga. Tittel  på Forskingsdagane 2005 er enno ikkje bestemt.

Masterclasses i partikkelfysikk

Birkeland / Nanomat-konferansen 

Vitenskapsakademiet i Trondheim

Det blir arrangert ein foredragsserie i samband med Fysikkåret, det vil bli ei rekkje med foredrag gjennom heile året.

Fysikknett.no

Her kan ein finna Fysikkdrypp, ca. 1/3 side med illustrasjonar. Kom gjerne med nye forslag!

Portrett

Øyvind Grøn skriv portrett av Einstein, dette vert første portrett i serien. Det blir ingress på framsida, portretta vert på 1 side med illustrasjon. Nummer 2 i serien blir Birkeland (av Alv Egeland?) Gjæver nummer 3, Onsager nr. 4. Vi treng forslag til fleire portrett, vi bør ha med (minst) ein kvinneleg norsk fysikar. Forslag: Ellen Gledich og Anne Grete Frodesen (første norske kvinneleg professor i fysikk)

Birkeland-symposiet

Yara vil dele ut ein pris, ca. kr. 25-50 000

Hefte om Einstein

Temahefter

Kan vi få til ei bestillingsteneste for temahefter gjennom vår nettside? Vi må i så fall få ein avtale med bokhandel (Akademika)

Bok

Første utkast til boka vart levert 1. desember. Når dette er godkjent kan vi legge ut informasjon om boka på nettet.  

Brosjyre

Teksten til brosjyren er klar, jobbar framleis med bilete / bakgrunn. Brosjyren vert lagt på nett som heile-året-aktivitet, med lenker til dei ulike tinga som er nemnt der. Vi må kanskje kjøpe bilete – bilete frå Scampix kostar ca. kr. 3000,-. Vi bør trykke ein mindre førsteopplag i tilfelle trykkfeil.

Artikkel
Bjørn hadde artikkel i DB20.11.04 om det perfekte frispark, ”Skruhjerne”. Vi ber DB om PDF-verson som vi kan legge ut på vår web-side.

Apollon

Spesialnummer om fysikk av UiO sitt magasin.

Presentasjonar

Alle presentasjonar som vi heldt må sendast til Henning!

Hydro – støtte

I høve 100-årsjubileet for Noregs sjølvstende vil Hydro gje ein ”fødselsdagsgåve” til folket,  ca. kr. 100 mill. over ein periode på 5-10 år. Pengane skal gå til utdanning, rekruttering og undervisning. Detaljane her er ikkje klare enno, men det er aktuelt med Hydrostipend, frikjøp av lærarar, materiellutvikling. Der er også diskutert eit ”Hydro Centre of Excellence in Science and Education”. Hydro vil kunngjera dette  når detaljane er klare. 

Hydro har enno ikkje behandla vår søknad om støtte.

DNMI

Ida Berstad: DNMI vil gjerne vera med og markere fysikkåret, det er mange kontaktpunkt mellom fysikk og meteorologi. Det kan vera aktuelt å samarbeide om: fysikknøtter, Fagleg-pedagogisk dag, fysikkveka m.m. Ida Berstad tar kontakt med Karl Torstein om dette. Vil også sjå på link frå met.no, og om det kan vera aktuelle tema for Meteorologi-leksikon som dei har på si nettside. Vi kan lage ”snutter” om fysikk og vær, det bør også lagast portrett av Wilhelm Bjerknes og Bergensskolen. Aktuell forfattar kan vera prof. Sigbjørn Grønås, UiB.

Komposisjon

Budsjettet for oppføring av musikkstykket er på omlag kr. 160 000. Det vert søkt om støtte frå ei rekkje ulike kjelder, Dersom det er nødvendig vil Fysikkårkomiteen auka støtte til Bergens-arrangemnt frå 65 000 til 100 000. Det vert primært søkt støtte frå lokale kjelder. 

Medie-strategi

· Forskning.no vil gjerne skrive meir om fysikk i 2005. Gaute vert intervjua torsdag 16.12.

· Aftenposten ved Rolf Larsen – portrettintervju

· Gaute tar kontakt med ho som skriv Statsministeren sin nyttårstale – prøver å få inn fysikken der i samband med ungdom / realfag / utdanning.

· Ta kontakt med Frokost-TV i starten av året

· Seinare på året: Ta opp fysikk i samband med aktuelle hendingar, slik som 

· Fysikk og påskesol

· Fysikk og science fiction (Star Wars i mai)

· Fysikk og kultur (mars-april) Få inn teaterstykket

· Fysikkboka. Fysikk.no er interessert i dette stoffet. Boka kan lanserast på Vitenskapskafe.

· Kronikk i Aftenposten om Fysikkåret

Fysikkstand

Vi må tenke på nokon som kan ha ansvar for utvikling av fysikkstand til Forskingsdagane. (DNMI skal også ha stand – kva med samarbeid?) Det er sett av midlar til trykking av stand til kvar av dei 4 store byane.

Launch-event

Unesco-kommisjonen har ikkje midlar til å støtte reise til Paris. Anne reiser som representant frå den nasjonale komiteen, tar med seg ein student frå NTNU. Det vil truleg også dra 2-3 studentar frå UiO.

Effektar

Det vert i første omgang laga svarte t-skjorter med logo, Verdens Fysikkår 2005 og webadresse, i 50 eks. Må vera klar til Realfagskonferansen i Tromsø.

Neste møte

Neste møte blir i Tromsø under Realfagskonferansen, då mange i komiteen skal dit.

